
Pinngortltamut Avatangiisinutlnatsisinillu Atuutitsinermut Naalakkersuisoq 
Naalakkersuisoq for Natur, Miljø & Justilsområdet 

Inatsisartunut ilaasortaq 
Anthon Frederiksen, Partii Naleraq 
IMAANI 

Kissamil sinneruttartoq pillugu apeqquleqaammul akissul 

Asasara Anthon Frederiksen 

Ulloq 21. oktober 2015 nalunaaquttap akunnerani apeqquteqarfissap naiaani kissamit 
sinneruttartup, pingaartumik lIulissani, atorluarneqarnissaa pillugu apeqquteqarputit. 
Tulliuttuni akissuteqaatinga itisilissavara. 

Innaallagissiornermit kissamit sinneruttartup sapinngisamik pitsaanerpaamik 
atorluarneqarnissaa Naalakkersuisut soqutigaat. Tamanna sumiiffinni ungasianiit 
kiassarnermut aqqusersuiffiusimasuni annertuumik ullumikkut pisarpoq. Taamaattoq 
sumiiffiit ilaanni kissamit sinneruttup atorluarneqarnissaa suliaqarnikkut 
ajornarsinnaasarpoq imaluunniit inuiaqatigiit aningaasaqarnerannut imminut 
akilersinnaanani. Aamma sammisaq taanna pillugu § 37 naapertorlugu 
apeqquteqaaternut akissuteqaatinga 20. august 2015-imeersoq innersuussutigissavara. 

lIulissani erngup nukinganit nukissiorfik Paakitsumiittoq innaallagissiornermut 
pingaarnertut atorneqarpoq. Erngup nukinganit nukissiorfinnit innaallagissiorneq 
kissamik sinneruttartumik malitseqartanngilaq. Innaallagiaq atorlugu kiassarnermik 
tunisassiornermut erngup nukinganit innaallagiaq atorneqartarpoq, pingaartumik 
ungasianiit kiassaanermut aqqusersuutini kiassaatini aammalu AIS Inissiaatileqatigiiffik 
INI-mi, kommunini imaluunniit inuinnarni kiassaateqarfinni ataasiakkaani. 

Eqqorpoq lIulissani innaallagissiorfeqartoq dieselitortunik marlunnik. Aappaa erngup 
nukinganit nukissiorfimmit pilersuineq unittuussagaluarpat, pilersuinermi sillimmatitut 
atorneqarpoq. Kiassarnermut nukissiorfik tassani pineqarpoq, ingerlatinneqaraangami 
ungasianiit kiassaanermut aqqusersuutinut sarfamik kiassarnermillu 
tunisassiorfiusartoq. Innaallagissiorfiup aappaa ingerlajunnaarsimavoq, pissutigalugu 
qaliata ikuallannerata kingorna innaallagissiorfittut atorunnaarsinneqarsimammat. 

lIulissani eqqakkanut ikuallaasarfik iIIoqarfimmi ungasianiit kiassarnermut 
aqqusersuutinut kiassarnermik pilersuivoq. 

Ulluinnarni lIulissani kissamit sinneruttartumik taamaalilluni nalinginnaasumik 
soqanngilaq. 

